
Таќризи 

роњбари илми ба кори диссертатсионии Њамроев Равшанќул Замонович 

(Равшани Њамроњ) дар мавзўи “Поэтикаи ашъори Гулназар” барои 

дарёфти дараљаи илмии номзади илмњои филологї аз рўи ихтисоси 

10.01.01-Адабиёти тољик 

Њамроев Равшанќул Замонович бори нахуст поэтикаи ашъори 

Гулназар Келдиро дар диссертатсияи худ ба таври мушаххас ва густурда 

мавриди наќд ва пажўњиш ќарор додааст. Диссертатсия аз муќаддима, се 

боб, 13 фаслу ду зерфасл, хулоса ва китобнома таркиб ёфтааст, ки њаљми 

умумии он аз 191 сањифа иборат мебошад. 

Сараввал рољеъ ба њаёту фаъолияти эљодии шоир маълумоти сањењ 

дода шудааст, зеро он ба шеъри шоир ва љањонбинии ў марбут аст. 

Муњаќќиќ марњилањои эљодии шоирро даврабандї карда, мушаххасоти 

онњоро бо тањлили мисолњо асоснок намудааст. Мавзўъ ва мундариљаи 

ашъори Гулназар, алалхусус, љанбаи иљтимоии шеъри ў дар њамбастагї 

бо марњилањои эљодиаш арзёбї гардида, Суруди миллї чун намунаи 

шеърњои иљтимоии ў тадќиќу тафсир шудааст.  

Дар бобњои дуюму сеюми диссертатсия муњаќќиќ навгароињо ва 

њунари шоирии Гулназарро тадќиќ намудааст. Ин мавзўи мубрам то 

имрўз аз тарафи муњаќќиќе ба таври васеъ ва даќиќ тадќиќ нашудааст. 

Њарчанд ки навиштањои парешон љо-љо рўи ќоѓаз омадаанд, касе то 

имрўз Гулназарро чун шоири навпардоз ва муваффаќ дар илми 

адабиётшиносии тољик муаррифї накардааст. Дар диссертатсия 

муњаќќиќ собит намудааст, ки дар бист соли охир симои Гулназар чун 

шоири асил рўшантару дурахшонтар шудааст, зеро ў тавонистааст 

тамринњову таљрибањои шоиронаашро љамъбаст намуда, онњоро дар 

шеъраш татбиќ намояд. Муњаќќиќ зимни муќоиса бо шоирони гузаштаву 

имрўза ба исбот расонидааст, ки шоир дар ќолабњои суннатии ѓазалу 

рубої ва дубайтї рўњи тозаи замони моро дамидааст ва навпардозињояш 

бо њамин мањдуд намешаванд. 



Дар тадќиќот намунаи бозёфтњои шоиронаи Гулназар тањлилу 

тафсир шуда, муњаќќиќ ба он муваффаќ шудааст, ки сарчашмањои он 

бозёфтњоро нишон дињад. Унвонљў исбот намудааст, ки Гулназар дар 

шеъри озод (нимої) ин гуна бозёфтњоро бештар касб кардааст ва дар ин 

љода таљрибањои зиёд андўхтааст. Ин таљрибањои эљодї боиси он 

шудаанд, ки шоир даст ба офариниши амсилањои шеъри сафед (шомлуї) 

занад ва ба дараљаи пешгомтарин шоири шеъри сафедсарои тољик расад. 

Дар диссертатсия инчунин шеваю њунари шоиронаи Гулназар дар 

корбурди имконоти забон ва санъатњои бадеї ба доираи тадќиќ фаро 

гирифта шудааст. Муњаќќиќ вожањои калидї ва намоди шеъри 

Гулназарро тањќиќ карда, салосату фасоњати шеърашро таъкид 

намудааст. Таваљљуњи диссертант ба мусиќии шеъри Гулназар ќобили 

ќайд аст. 

Метавон аз диссертатсияи унвонљў чунин натиљањоро махсус таъкид 

намуд. Сараввал диссертант исбот намудааст, ки падидањои њунарии 

шеъри Гулназар арзандаи пажўњишу баррасї ва бањогузории наќди 

адабианд. Эљодиёташ гуногунрангу серсоња буда, танњо дар шеър њаср 

намешавад. Анвои мухталифи эљоднамудаи шоир дар раванди эљод ба 

њам таќвият бахшида тавонистаанд. 

Муаллиф марњилањои эљодии Гулназарро ба замони Шўравї ва 

Истиќлолияти давлатии Тољикистон таќсим кардааст, ки онњо аз лињози 

фарогирии мазмуну мундариља, вусъати нигоњи шоир, такомули њунари 

шоирї ва тавфиќњои эљодии ў аз њамдигар ба куллї фарќ мекунанд. 

Марњилаи аввали эљодиёти Гулназар, ба аќидаи муњаќќиќ, давраи 

тамрину таљрибањои шоирона ва марњилаи дуюми эљодиёти ў замони 

татбиќи таљрибањо дар шеър ва овони камолоти шоирист. Њама 

мавзўоти фаръии шеъри Гулназар дар атрофи ду доираи бузург- ишќ ва 

иљтимоиёт давр мезананд. Яке аз бењтарин шеърњои иљтимоии Гулназар 

Суруди миллист, ки он аз тарафи муњаќќиќ муфассал баррасї шудааст. 

Ба аќидаи муњаќќиќ, навпардозињои шоир бо дигаргун кардани 

зоњири шеър мањдуд нашуда, балки бештар дар ташаккулу такомули 



дарунмояи шеър сурат гирифтааст. Дар тамрину таљрибаи ѓазал 

Гулназар муваффаќ шудааст, ки сабки шахсии худро пайдо кунад. Ў 

амалан собит сохтааст, ки жанри суннатии ѓазал имкони тањаввулпазирї 

дорад. Дар рубоисарої хидмати шоистаи Гулназар он аст, ки ў 

тавонистааст бо дарки иљтимоию таърихї ва адабї, бо мушаххасбаёнию 

вуќўъгўї, тозаљўї, корбурди тасвирњои зебои шоирона ва забони нобу 

бетакаллуф, дар тамоси бевосита бо рўњи замон ва тафаккуру диди 

эстетикии нав дар дарунмояи ин жанри суннатї тозакорињои назаррас ба 

миён орад. Љавњари дубайтињояш равонї, омезиши эњсосу отифа, 

тафаккури жарф ва нигоњи амиќи шоирона, корбурди фарохи санъатњои 

бадеї, њусни баёну назокати гуфтор, тасвирњои тоза, маълумоти љолиби 

таърихию этнографї, фарогирии мавзўоти арзишњо ва ифтихори 

милливу њисси ватандўстї ва дарки масъулияти эљодист. Муњаќќиќ 

тозагињои дарунмояи онњоро чун дастовардњои эљодии шоир муаррифї 

кардааст. 

Ба аќидаи муњаќќиќ, Гулназар ба вањдати муњтавои шеърњои озодаш 

дар мењварњои амудиву уфуќї диќќати махсус медињад. Ў дар корбурди 

ќофия ба ифрот роњ намедињад. Унсурњои тааќќулу тахайюл ва 

андешањои романтикї хамирмояи бисёре аз шеърњои озоди ўянд. 

Навпардозињои шоир бештар дар сурати зењнї, услуби ифодаи маъно ва 

сохтори тасвирию ифодањои шоирона тазоњур меёбад. 

Муаллифи диссертатсия ба амсилањои дар шеъри сафед офаридаи 

Гулназар мутаваљљењ шуда, онњоро дар адабиёти мо чун падидањои 

љадид арзёбї кардааст. Ба аќидаи ў, танаввуи нигоњи шоиронаи 

Гулназар дар силсилањои шеърњои сафедаш “Дафтари хусравонї” ва 

“Гулбаргафшон” вусъати чашмгиртар дорад. Шеърњои сафеди шоир бо 

ихчамбаёнї ва тасвирњои мармуз аз ашъори суннатиаш куллан фарќ 

мекунанд. Дарунмояи ин шеърњо тоби пургўї надошта, нављўиву 

тозагўињо мањаки асосии онњо мањсуб меёбад. Вазнњои ѓайримаъмулии 

саялонї ё љўйборона, лањну оњанги фаропечанда ё фурўчарханда ва 

баъзан фолклорї манбаи бунёди бисёре аз онњост. Дар ин гуна ашъор 



тасвирњои интизої ва мушаххас аксар ваќт бо њам омезиш ёфтаанд, ки 

мавриди пажўњиши диссертант ќарор гирифтаанд. 

Муњаќќиќ дар раванди пажўњиш ба хулоса омадааст, ки дарунмояи 

шеъри Гулназар бо забон муносибати ќавї дорад. Ў барои љилавгирї аз 

фасоди забони шеър аз корбурди таносубњои забонзада ва обшуста даст 

кашидааст. Шоир аз роњи афзудани калом дар ашъори алоњидааш бањри 

тавилро эњё кардааст. Дар шеъри Гулназар забон ба њунар табдил ёфта, 

зебоиро тавлид мекунад. Шоир бо роњњои мусиќої ва забоншиносї ба 

растохези калимањо замина мегузорад, ки ин аз вижагињои услуби 

эљодии ўст. 

Аз тадќиќоти диссертант бармеояд, ки дар корбурди санъатњои 

бадеї Гулназар эњтиёткор буда, онњоро њунармандона ва сарфакорона 

истифода мебарад. Вай аз њодисањои савтї (протсесњои фонетикї), 

минљумла, ихтисору афзоиш огоњона ва тибќи таќозои вазн суд љустааст. 

Шоир имкониятњои сарфии забони тољикиро ба назар гирифта, чанд 

калимаи нав низ сохтааст, ки унвонљў намунаи онњоро зикр намудааст. 

Ба аќидаи муњаќќиќ, серистеъмолтарин калима дар ашъори 

Гулназар вожаи субњ буда, дар њар љо бо рангу тобишњои мухталиф љило 

медињад. Субњ дар шеъри Гулназар аксар ваќт маънињои маљозї ва 

шеваи мармуз касб карда, ба тасвирсозињо ва навпардозињои вай 

мусоидат кардааст. Ин калима дар ашъори шоир сараввал чун истиора 

истеъмол шуда, тадриљан аз фарти такрор ба намод табдил ёфтааст. 

Њолатњои рўњию отифии шоир ва вазъи мунќалиби замон низ бо ин 

калима ифода ёфтаанд.  

Диссертант чунин натиљагирї кардааст, ки баъзан барои пос 

доштани хотири халлоќияти њунари шоириаш Гулназар парадоксро дар 

шеър истифода мебарад, аммо парадоксњои шеъри ў аз таноќузњои дигар 

шоирон ба куллї тафовут доранд. Онњо бо вуљуди печидагињо аз 

зиндагии воќеї сарчашма мегиранд. Вањдати маконию замонї 

пойдевори бинои парадокси шеъри ўст. Парадокс шеъри Гулназарро 

барои муќаллидон дастнорас кардааст. Ба тавассути таъвил ба дарки 




